2.GAIA: Zeharka determinatzen diren markatzaileak
POLIMORFISMOA:

%1 baino gehiagoko maiztasuna duten bi alelo gutxienez. 

Alelo motak:
-Monomorfikoak (polimorfismorik ez) 0,01-eko maiztasuna baino altuagoa daukan alelo bakarra agertzen da. Aurkezten duen maiztasuna 1 ingurukoa izaten da.
-Polimorfikoak
-Alelo arraroak (maiztasuna <%1) bakarrik kontinente edo populazio batetan agertzen da maiztasun oso txikietan.

[image: ]MARKATZAILE SAILKAPENA
· Zeharka determinatzen diren markatzaileak: DNAk ekoizten dituen proteinetan neurtzen dugu aldakortasuna. Adib. Odol taldeak (proteina plasmatikoak). Ez dute hainbeste informazio ematen baino abantaila da ia mende bat daramatela hau aztertzen, hau da, informazio asko dago honi buruz.
· Zuzenean aztertzen diren markatzaileak: DNA zuzenean aztertzean, hau da, zuzenean aztertzen da aldakortasuna.
Metodoak hobetu eta garatzean DNA zuzenean aztertzen hasi zen. Nahiz eta informazio gehiago atera, ez da denborarik izan hainbeste informazio izateko. DNA mailan ere mota askotako markatzaileak daude (STR,SNP…). Dagoeneko ere beste ikerketa batzuetan DNA-tik abiatuta beste maila batera pasa gara. Lehen zenbait polimorfismo aztertzen ziren eta informazio honekin lortzen ziren datuak populazio mailan erabiltzen ziren. Gaur egun, teknologia berri honek baimentzen du indibiduo mailan milioika SNP aztertzea.
Zer lortu dugu? Zeharkako markatzaileekin populazioen historiaren eboluzioaren datu gehienak lortzea. DNAk baimendu zuen pixka bat gehiago zehaztea. Informazio indibidualarekin antzeko, zehaztasun pixka bat gehiago lortu zen. Gure eboluzioa zehazten asko lagundu duena fosilak izan dira. Indibiduo horiek gaurkoekin konparatu daitezke ikusteko zeinetatik dauden hurbilago.




ZEHARKAKO MARKATZAILEAK
1.Eritozitoen antigenoak:
Odol taldeak edo eritrozitoen antigenoak zeharkako markatzaile ezagunenak dira. Glikoproteinak dira eta segun zein monosakarido duten odol talde ezberdinetakoak izango gara. Entzima batek sartzen ditu monosakarido horiek. Adibidez ABO sisteman, α-N azetil-galaktosamina badago A taldekoak izango gara (galaktosil transferasa bat dugu). α-D- galaktosa badago B taldekoak izango gara eta bi entzimak baditugu AB taldekoak izango gara. Ez baditugu edo ez badira funtzionatzen 0 taldekoak izango gara.

Zeharka determinatzen diren markatzaileekin zuhaitza eraiki dute eta 2 adar daude: (afrikarrak) eta( gainontzekoak + afrikar batzuk).
Taulan zebait polimorfismo agertzen dira adib. ABO, Rh edo MNS. Orokorrean oso alelo gutxi daude.

2. Leukozitoen antigenoak:
[image: ]Globulu zurien mintzean aurkitu daitezkeen molekula glikoproteikoak dira, hala ere, batzuk zelula ia guztietan aurkitu daitezke.
Garrantzitsuenak HLA (Complejo Mayor de Histocompatibilidad) genek kodetutakoak dira. Hauek txertatutako organo edo ehunen onarpen edo errefusapenaren erantzuleak dira. Hortaz transplantea bakarrik emaile eta hartzailearen artean identitate genetikoa ematen denean da egonkorra.
HLA giza leukozitoen antigenoen DNA da. Oso gene gutxi daude (gutxi gorabehera 20) baino bakoitzak aldakortasun itzela eduki dezake (30-40 alelo adib.). Baita ere glikoproteinak dira eta aldakortasuna dute. Hiru klase daude eta ezagunena 1. Klasea da). Funtzio aldetik I eta II klasekoak ezberdinak dira. I klaseko glikoproteinak T linfozito zitotoxikoei antigeno INTRAzelularrak aurkezten diete. II klasekoek, ordea, T linfozito laguntzailei aurkezten dite antigenoa baino kasu honetan CD4+-ei antigeno ESTRAzelularra aurkezten diete.

I. Klasea

II. Klasea 






Interesekoa da nolako aldakortasuna duten,adibidez HLA-Bn 36 alelo ezberdin agertzen dira.

[image: ]3. Plasma- proteinak eta eritrozito- entzima:
Oso erabiliak izan dira. Zenbait proteina eta zenbait entzimek aldakortasuna dute (Aa gehiago ala gutxiago izan dezakete). Erabiltzen zen teknika elektroforesia zen, proteinak bere puntu isoelektrikoen arabera banatzeko.
Honelako datuekin ere lortu da ikustea orokorrean gure historia ebolutiboaren parte nagusia. Europako populazioetan 2 adar bereizten dira: Euskaldunak eta beste europako populazio batzuk.
[image: ]Behin gure espeziea sortuta munduan zehar emandako hedapena nolakoa izan zen aztertu zen. Afrikan sortu ginela ikusi zuten, gutxi gorabehera noiz gertatu zen ere. Ondoren DNArekin zehaztu egin da.




[bookmark: _GoBack][image: ]4. Immunoglobulinen alotipoak
Polimorfismo proteiko mota bat da, zeina ezin den elektroforesiz aztertu. Gaur egun ez dira erabiltzen. Oso molekula txikiak dira (proteinak). Immunoglobulinetan 2 alde bereizten dira: bat konstantea dena eta bestea aldakorra. Aldakorra den zatia gorputzak arrotz moduan identifikatzen dituen molekuletara (antigenoak) doitzen dira. Hau dela eta konfigurazio aldakortasun nabaria dago. Lortzen ziren aleloak oso arraroak ziren eta nomenklaturan adierazten da zein antigorputzekiko erreakzionatzen duen.

